
Тақырыбы: Жойылсын жалғыз сөз соғыс деген!

Мақсаты:   1.Ұлы  Отан  соғысы , оның  зардаптары,  Ұлы  жеңістің
мән-маңызы  туралы  мағлұмат  беру.
2.Оқушылардың  тіл  байлықтарын,  ойын,  мәнерлеп  оқудағдыларын  ұштау.
3.Отан  үшін  жан  қиған  аталар  мен  апалардың,  қазіргі     таңдағы  арамызда  жүрген  ардагерлеріміздің  ерліктерін үлгі  ете  отырып , оларды  құрметтеуге  тәрбиелеу;
Отансүйгіштікке, елжандылыққа, батылдыққа  шыншылдыққа  баулу.

Көрнекілігі: үнтаспа, Ұлы Отан соғысы туралы кітаптар, гүлдер, шарлар, плакатка жазылған нақыл сөздер, батырлардың
суреттері, буклеттер, оқушылар салған суреттер,

Түрі: кездесу
Өтілу барысы: Бөлме ішін безендіру. Музыка ойнап тұрады.
1 жүргізуші:Тарих кеші үнемі жаңаланып отырады. Десе де ұмытылмайтын, ескермейтін тарихи оқиғалар болады. Соның бәрі әлемді дүр сілкіндірген екінші дүниежүзілік соғыстың қасіреті мен Ұлы Жеңістің қасиетің батыр ағаларымыз бен апаларымыздың ерлігін ешкім де ешқашан ұмытпақ емес. Әлемді дүр сілкіндірген оқиға 1941жылы маусымның 22 - де болған еді. Бірақ сол кездегі Кеңес елінің бірлігі мен достығының арқасында 1945 жылы 9 - мамырда  Ұлы Жеңіспен аяқталды. Міне, содан бері 65 жыл мерзім уақыт өтті. Биыл Ұлы Жеңістің 69 жылдығы.

Үнтаспадан тыңдау: Тыңдаңыздар, тыңдаңыздар! 1941 жылы 22 - маусымда таң шапағы жаңа ғана арайланып келе жатқан кезде елімізге қауіп төнді. Халқымыз адам айтқысыз қиын - қыстау кезеңге душар болды. Фашистік Германия елімізге опасыздықпен басып кірді.
Жүргізуші: Соғыстың алғашқы күндерінен бастап - ақ Кеңес халқы жан тәнімен Отанын қорғады. Әрбір село, әрбір қала үшін кескілескен ұрыс болды. Қанішер неміс басқыншыларымен Кеңес азаматтары аянбай шайқасты.
Оқушы: Соғыс жалмап аға - іні бауырды,
Зар жылатты тыныш жатқан ауылды.
Жалғызынан айырыпты ананы,
Әкесінен айырыпты баланы.

Жүргізуші: Осы соғыста Кеңес одағының басқа республикаларымен бірге біздің Қазақстан Республикасы да жан аямай шайқасты. Даңқты қарулы күштердің және еңбек армиясының құрамында 1 млн 870 мың қазақстандықтар болған.
Ат ауыздығымен су ішкен, ер етегімен су кешкен сұрапыл соғыста ерлермен бірге қолдарына қару алып, Отанын қорғауға біздің батыр апаларымыз Шығыс жұлдыздары Әлия Молдағұлова мен Мәншүк Мәметова ерлік көрсетіп, батырлықпен қаза тапты.
- Иә, кеудесін оққа төсеген қазақтың қарапайым қызы Мәншүк қас дұшпанынан елін қорғаған еді. Ол анасын, туған жерін қатты сағынғанда, қолы қалт босағанда анасына жазған сағыныш хаттары бір толастаған емес.

Мәншүктің хатын оқу. (оқушы)
«Әлия - Мәншүк» (тақпақ).
- Иә, сұрапыл соғыс ешкімді аямады. Ана жарынан айырылды, бала әкесінен айырылды. Бірақ үміт оты еш өшкен жоқ. Бала әкесін күте берді, күте берді.
Солдаттар жаралы майданнан оралады.
Ажал боп төнген жауына,
Дауылды көктің қыраны.
Оралды Алатауына,
Ерліктің өжет бір әні.
Таңғалтқан батырлықтарымен,
Тарланбоз батыр ағаларымыз.
Радио сөйлейді. 1945 жыл.

(Барлығы улап - шулайды, құшақтасады).
Дүние жүзі халқы бостандық алды. Халық Отан ұғымың терең сезіне түсті. Қаһарман ерлік пен еңбек жеңіп шықты. Зұлымдық, басқыншылық тізе бүкті. Бірлік, ерлік, халықтар достығы нығая түсті.
(Ескерткіш. Ана гүл қояды. Екі қыз бала).
Ұлы Отан соғысына қатысқан: Бауыржан Момышұлы, Мәншүк Маметова, Әлия Молдағұлова, Мәлік Ғабдуллин, Талғат Бигелдинов т. б. өз жерлестеріміз: Тулақбаев Арон ата, Аяпбергенов Қамеш ата.....
Ол кісілерге құрметпен бас иеміз. Ал осы бейбіт өмірге жете алмаған, ерлікпен қаза тапқан ағаларымыз бен апаларымыздың рухына бас иіп, еске алайық. 1 минут еске алу.

1- оқушы.   Жеңіс  деген  жақсылықтың  сыңары,
Жігер  менен  құштарлықтың  құралы.
Күрескердің  арманы  мен  ұраны,
Қуаныш  пен  мерекенің  бұлағы.
 
2-оқушы. Әрбір көктем бізді ойша осынау ұмытылмас, әрі көптен күткен күнге 1945 жылдың 9-мамырына қайта оралтады.
2 – жүргізуші:  Жауынгер біздің саңлақтар,
Жауды жеңген солдаттар.
Ардақты Отан – ел үшін,
Бақытты туған жер үшін.
 3-оқушы.  9 мамыр – Жеңіс  күні  өмірді  сүйер  адамзаттың  есінен  мәңгі  кете ме?  Бірақ  бұл  Жеңіс  оңайлықпен  келген  жоқ.
4-оқушы.   Оқ  борады күні-түн
Жатты  жерді  от қарып.
Алға  қарай  ұмтылды,
Батыр  қазақ   оқты алып.
5 – жүргізуші: Гитлершілдер  соғыстың  бас  кезінде  190  дивизияны, 5  мыңдай  ұшақты, 3700 танкті,  50 мыңдай  қару  шабуылға  шығарды.Жерімізге  басып  кірген  жау  әскерінің  
жалпы  саны  5,5  миллион  адамға  жетті.
 6-окушы: 
Осы  сұрапыл  соғыста  жауды  талқандап  Ұлы  Жеңіске  жетуге  қазақстандықтар  да  сүбелі  үлес  қосты. Жүздеген  мың  қазақстандықтар  қолына  қару  алып ,  өз  Отанының  бостандығы  үшін  күресті.
9  сынып оқушыларының орындауында ән.

 1 тапсырма: Тірек сөздер жазу
 
ЖЕҢІС
бақыт
қуаныш        бейбітшілік      Отанды қорғау       1945жыл 9 мамыр
 
2 тапсырма:  Осы сөздерді пайдаланып өлең құру
 
3 тапсырма:  Мақал –мәтелдер айту
- Қосымша сұрақтарға жауап беру
7-окушы:  Ия,  бұл  Жеңіс оңайлықпен   келген  жоқ. Ұлы  Отан  соғысына  қатысып  ,  ерлік  көрсеткен   Қасым  Қайсенов,  Нұркен  Әбдіров,  Бауыржан  Момышұлы,  Талғат  Бигелдинов,  Рақымжан  Қошқарбаев,  Мәншүк  Мәметова,  Әлия  Молдағұлова  сияқты  есімдері  аңызға  айналған  аталарымыз  бен  апаларымызды  тарих  бетінде  «Батыр»  деп  жазып  кетті.
8-окушы:  1945  жылдың  9  мамыры. Герман  фашизмінің  күйрей  жеңілген  күні.  Жеңіс!  Ұлы  Жеңіс!
                   Сүйінші , халқым  сүйінші,
Сүйіншіге  -  сүйінші!
Шаттан  ата-анамыз!
Шаттан  ата-бабамыз!
9-окушы: Кек  қайтарып  фашистен ,
Соғыс  бітті  жеңіспен.
Жеңдік  жауды  күресте,
Жасалсын  той  мереке!
10-окушы: Жеңістің  туы  жалтылдап,
Жығылмай  мәңгі  тұрады.
Сол  тумен  өскен  аршындап,
Ерлердің  бізбіз  ұланы!
 
 «Жеңіс күні» ән. 9 - сынып

ЕШКІМ ДЕ, ЕШ НӘРСЕ ДЕ ҰМЫТЫЛМАЙДЫ.
ОТАН ҮШІН ЕРЛІКПЕН ҚАЗА ТАПҚАНДАР!

